Virus və viron haqqında anlayış
    Virusların mövcudluğu haqqında ilk fikir rus alimi D.İ.İvanovskiyə məxsusdur.”Virus” sözü latıncadan “zəhər” mənasını verir.Bu termini ilk dəfə L.Paster işlətmişdir.
    Virusların mənşəyi haqqında yekdil bir fikir mövcud deyil.Virusların digər canlılar üçün xarakterik olmayan unikal xüsusiyyətləri onların mənşəyi haqqında çox fərqli fikirlərin mövcud olmasına səbəb olmuşdur.Nəzi alimlər onların birhüceyrəli canlı mikroorqanizmlərin əks təkamülü nəticəsində əmələ gəməsini,digərləri isə sonradan sərbəst formalara çevrilmiş hüceyrə elementlərindən əmələ gəlməsini iddia edirlər.Müasir təsəvvürlərə görə viruslar hüceyrə quruluşuna malik olmayan canlı mikroorqanizmlərdir.
    Viruslar digər mikroorqanizmlərdən bis sıra xüsusiyyətlərinə görə fərqlənir:
· Viruslar hüceyrə quruluşuna malik deyil;
· Virusların ölçüləri çox kiçikdir;
· Digər mikroorqanizmlərdən fərqli olaraq viruslarda nulein turşularından ancaq biri ya DNT,ya da RNT olur;
· Viruslar ancaq hüceyrə daxilində çoxala bilirlər.Obliqat hüceyrədaxili parazit olmaqla,sərbəst metabolik sistemlərə malik deyillər;
· Viruslaqr unikal çoxalma üsulu-reproduksiya yolu ilə çoxalırlar;
    Ayrı-ayrı viruslar quruluşu və bioloji xüsusiyyətlərinə görə fərqlənsə də,onlar ümumi quruluş xüsusiyyətlərinə malikdirlər.Virusların yetkin,hüceyrədən xaric forması virion adlanır.
    Virionun quruluşu.Virionun mərkəzində nuklein turşusu - DNT,ya daRNT yerləşir.Nuklein turşusu kapsidlə əhatə olunmuşdur.Kapsid zülali hissəciklərdən kapsomerlərdən ibarətdir.Beləliklə.yetkin virionun quruluşca nukleokapsiddən ibarətdir.Kapsid qişasında kapsomerlərin sayı müxtəlif olur və hər bir virus cinsi üçün sabitdir.Kapsid qişasında kapsomerlərin düzülüşü – nukleokapsidin simmetriya tipləri də müxtəlif viruslarda fərqlənə bilər.Nukleokapsidin üç simmetriya tipi mövcuddur.Bəzi viruslarda kapsomerlər elə düzülür ki,bunlar çoxüzlü,çoxbucaqlı fəza fiqurları əmələ gətirir.Buna kub simmetriya deyilir.Bəzi viruslarda isə kapsomerlər nuklein turşusu ətrafında spiral spiral şəklində düzülərək sanki spiralşəkilli nuklein turşusunu müşayiət edir.Buna spiral simmetriya deyilir və əsasən çöpşəkilli viruslar üçün xarakterikdir.Bəzi viruslarda qarışıq tipli simmetriya müşahidə edilir.Formasına görə viruslar kürəvi,kubşəkilli,çöpşəkilli və spermatozoidəbənzər ola bilərlər.
    Sadə quruluşlu viruslar ancaq nukleoplastiddən ibarətdir,mürəkkəb quruluşlu viruslarda isə nukleokapsid əlavə olaraq xarici qişa – peplos,yaxud superkapsid ilə əhatə olunmuşdur.İkiqat lipidlərdən təşkil olunmuş bu qişa virus sahib hüceyrəni tərk edərkən formalaşır.Bu zaman virus sanki sahib hüceyrənin membranına «bürünərək» tumurcuqlanma yolu ilə hüceyrəni tərk edir.Mürəkəb quruluşlu virusların bir çoxunun xarici qişasında qlikoprotein təbiətli çıxıntılara rast gəlinir.Bu çıxıntılar virusların sahib hüceyrələrə birləşməsini təmin etməklə,virus xəstəliklərinin patogenezində müstəsna əhəmiyyət kəsb edir.
   Virionun kimyəvi tərkibi.Virion əsasən nuklein turşusu və zülallardan ibarətdir.Ona görə də viruslara kimyəvi cəhətdən nukleoproteid kimi baxmaq olar.Virusların tərkibində onların sahib hüceyrə daxilində çoxalmasını təmin edən virusspesifik fermentlər vardır.
    Nuklein turşuları.Viruslarda DNT ikisaplı,həlqəvi və xətti formada ola bilər.Bəzi viruslar təksaplı DNTə-yə malikdirlər.Virus DNT unikal nukleotid ardıcıllığına malikdir,burada identik nukleotid ardıcıllıqları bir dəfə rast gəlinir,lakin molekulun uc hissələrində düz və əksinə təkrarlanan ardıcıllıqlar mövcud ola bilər.Bu, DNT zəncirinin həlqəşəkilli qapanmasına imkan verir.Sahib hüceyrənin nüvəsinin daxilində virus DNT üzərində məlumat-RNT sintez edilir,bununla da virus DNT-dəki irsi informasiyanın reallaşması baş verir.
    Viruslarda RNT əsasən təksaplı formada olur,lakin bəzən ikisaplı da ola bilər.Bəzi viruslarda RNT seqmentar olur.Belə quruluş RNT-nin kodlaşdırma qabiliyyətinin kifayət qədər artırır.Funksiyasından asılı olaraq virus RNT-si iki əsas qrupa bölünür:
1. Bəzi viruslarda RNT irsi informasiyanı bilavasitə sahib hüceyrənin ribosomlarına translyasiya etmək xüsusiyyətlərinə malikdirlər,yəni birbaşa məlumat-RNT rolunu oynaya bilir.Bunlar müsbət saplı RNT (+RNT),yaxud pozitiv genom adlanır.Belə RNT molekulu uc hissələrdə sahib hüceyrənin ribosomunu spesifik tanıyan xüsusi quruluşa malik olur.
2. Digər viruslarda isə RNT irsi informasiyanı bilavasitə sahib hüceyrənin ribosomlarına translyasiya edə bilmir,yəni birbaşa məlumat RNT rolunu oynaya bilmir.Bunlar mənfi saplı RNT(-RNT),yaxud neqativ genom adlanır.Belə halda virus ENT-si üzərində əvvəlcə +RNT sintez olunur.
    Zülallar.Mürəkkəb quruluşlu virusların mühüm struktur elementlərindən olan matriks zülal (M-zülal) virus qişasının daxili səthində yerləşir və bu qişasının nukleokapsid zülalları ilə qarşılıqlı münasibətini təmin edir ki,bu da viruslar çoxalarkən virionun formalaşması üçün çox mühümdür.
    Virus fermentlərinin bəziləri virusların hüceyrəyə daxil olmasında və onların hüceyrədən çıxmasına iştirak edir,digərləri isəreplikasiyada və transkripsiyada iştirak edir.Fermentləri həm də virion fermentlərinə və virusla induksiya olunan fermentlərə ayırmaq olar.Virion fermentləri virionun daxilində «hazır şəkildə» olur.Virusda induksiya olunan fermentlər isə virionun daxilində «hazır şəkildə» olmur,onların quruluşu haqqında virusun genomunda olan məlumat reproduksiya prosesində reallaşır,beləliklə də,ferment sahib hüceyrədə sintez olunur.
    Lipidlər neytral fosfo- və qlikolipidlərdən ibarətdir.Əsasən sahib hüceyrə mənşəli olmaqla,mürəkkəb quruluşlu virusların xarici qişasını təşkil edir.
    Virusların reproduksiyası.Virus orqanizmə daxil olduqdan sonra heç də bütün hüceyrələrdə çoxala bilmir,yəni hər bir virus üçün həssas olan hüceyrələr vardır.Bu virusların tropizmi ilə əlaqədardır.Virusların həssas hüceyrələrlə qarşılıqlı təsiri bir neçə mərhələdə gedir.
1. Virionun adsorbsiyası.Bu mərhələdə virion sahib hüceyrənin səthinə adsorbsiya olunur.Mürəkkəb quruluşlu virionların xarici qişasında,sadə virionların isə kapsid qişasında olan reseptorlar sahib hüceyrənin səthi strukturları ilə qarşılıqlı təsirdə olaraq onlarla birləşirlər.
2. Virionun sahib hüceyrəyə daxil olması.Bəzi viruslar hüceyrəyə endositoz yolla daxil olur.Bu zaman adsorbsiya yerində çökmə əmələ gəlir,sonra bu sahənin kənarları birləşərək vakuol formalaşır.Beləliklə,virion hüceyrənin daxilinə keçir.Bu,viropeksis adlanır.Bəzi viruslarım,əsasən mürəkkəb virusların hüceyrəyə daxil olması,hüceyrə qişasının virus qişası ilə birləşməsi hesabına baş verir.Bu zaman virusların arici qişasında olan qlikoprotein çıxıntılarla sahib hüceyrənin qişası arasında qarşılıqlı əlaqə baş verir.
3. Virionun «soyunması»,dezinteqrasiyası,yaxud deproteinasiya.Virus hüceyrəyə daxil olduqdan sonra onun özək hissəsi superkapsid və kapsid qişalarından azad olunur.Nəticədə virusun nuklein turşuları və virus fermentləri reproduksiya üçün sərbəstləşir.
4. Virus nuklein turşularının replikasiyası və virus zülallarının sintezi.Bu proses sahib hüceyrənin müxtəlif hissələrində gedir.Məhz bu səbəbdən virusların çoxalması dizyunktiv çoxalma üsulu adlanır.Sahib hüceyrədə virus nuklein turşularının replikasiyası və virus zülallarının sintezi gedir.Transkripsiya nəticəsində irsi məlumat virus nuklein turşularından məlumat RNT-nə köçürülür.mRNT-də kodlaşdırılan informasiya sahib hüceyrənin ribosomlarında zülalların sintezini translyasiya yolu ilə təmin edir.DNT və RNT tərkibli viruslarda bu proseslər fərqlənir.
5. Virionun formalaşması.Virus nuklein turşularının replikasiyası və virus zülallarının sintezi yeni virus hissəciklərinin formalaşması üçün xammal rolunu oynayır.Yeni sintez olunmuş virus nuklein turşuları yeni sintez olunmuş virus zülalları ilə əhatə olunur.Virionun formalaşması bəzi viruslarda sahibin hüceyrənin nüvəsində,digərlərində isə sitoplazmada gedir.Mürəkkəb virusların xarici qişasının əmələ gəlməsiisə ya sitoplazmada,ya da virus hüceyrəni tərk edərkən baş verir.
6. Virusların hüceyrədən aric olması.Reproduksiya prosesi yetkin virionun hüceyrədən xaric olması ilə başa çatır.Virusların hüceyrədən xaric olması bir neçə yolla baş verə bilər.Sadə virusların hüceyrədən xaric olması adətən sahib hüceyrənin parçalanmasından sonra baş verir.Bu halda hüceyrə məhv olur.Mürəkkəb virusların hüceyrədən xaric olması «tumurcuqlanma» ilə baş verir.

